
Гилос етиштириш

Аннотация:  Мақолада дунёда ва республикамизда гилос етиштириш ҳамда уни экспорт қи-
лишнинг аҳамияти, унга салбий таъсир этувчи омиллар таҳлил этилган бўлиб, уларни барқарор 
қилиш ва гилос етиштириш ривожлантириш бўйича таклифлар билдирилган.

Аннотация: В статье проанлизирована значимость выращивания черешни, а также его 
экспорта в мире и республике, негативно влияющие факторы, даны предложения по их устране-
нию и развитию возделывания черешни. 

 
Abstract: The article analyzes the significance of the cultivation of sweet cherries, as well as its exports 

in the world and the republic, negatively influencing factors, offers to eliminate them and develop the 
cultivation of sweet cherries.

Калит сўзлар: гилос, экспорт, ишлаб чиқариш хажми, фермер ва томорқа хўжаликлари, қў-
шимча даромад, бозор конюктураси, экспортни янада рағбатлантириш, дунё бозори

УДК:634,339

Сўнгги йилларда мамлакатимизда олиб бори-
лаётган агроиқтисодий ислоҳотлар негизида 

аҳоли турмуш фаровонлигини ошириш, қўшим-
ча даромад манбааларини излаб топиш ҳамда фаол 
тадбиркорликни қўллаб-қувватлашга қаратилган. 
Хусусан томорқа хўжаликларини ривожлантириш-
га берилаётган алоҳида аҳамият натижасида ички 
ва ташқи бозорларда мева ва сабзавотлар экспорт 
миқдори кескин ортиб бормоқда. Қишлоқ хўжалиги  
маҳсулотлари экспорти аграр тармоқнинг инвести-
цион ричаги саналиб у майда хўжаликларнинг бо-
зор конюктурасига тез мослашувчан кичик хажмли 
янги техника ва технологияларни олиб келиши би-
лан изоҳланади. Экспортнинг долзарблиги ва унинг 
аҳамиятини Президентимиз Шавкат Мирзиёев қуй-
идагича таъкидлаган “Экспортни янада рағбатлан-
тириш мақсадида техник жиҳатдан тартибга солиш 
тизимини халқаро стандартларга уйғунлаштириш 
лозим. Асосий мақсадларимиздан бири – ташқи бо-
зорга сифатли ва сертификатланган маҳсулотларни 
“ўзбек бренди” номи билан олиб чиқишдан иборат. 
[1]”  

Ҳақиқатдан ҳам дунё бозорида “ўзбек бренди” 
номи билан мева-сабзавот маҳсулотлари ўз ўрнига 
эга бўлиб бормоқда. Шундай мевалардан бири бу ги-
лос бўлиб, хар йили мамлакатимизда катта хажмли 
қишлоқ хўжалиги маҳсулотлари экспортининг даст-
лабки қадамини айнан мазкур мева қўйиб беради. 
Яъни мамлакатимизда гилос экспорти хажми ва 

қийматига кўра салмоқли улушни эгаллайди.    
Умуман олганда дунёда гилос етиштириш ва уни 

экспорт қилишга кўплаб давлатларда алоҳида аҳа-
мият қаратилида. Хусусан АҚШнинг Вашингтон, Ка-
лифорния ва Орегон штатларида бутун мамлакат-
нинг 90 фоиз гилоси етиштирилган ҳолда у ички ва 
ташқи бозорга йўналтирилади. Штат фермерлари-
нинг асосий даромад манбаи саналади [2]. Туркияда 
эса гилоснинг дунё бозоридаги “турк гилоси” номи 
билан машҳур бўлган навини 10 йил мабойнида се-
лекционерлар томонидан яратилган бўлиб, у дунё 
бозорида харидоргирлиги билан ажралиб туради.

Гилос янги узилган (барра), музлатилган, қури-
тилган, қадоқланган, шарбат, шароб каби усулларда 
истеъмол қилинади. 75 фоиз маҳсулот айнан янги 
узилган (барра) ҳолида истеъмол қилинса, 12 фоизи 
шарбат ва 13 фоизи қолган усулда истеъмол қили-
нади [3].

Мамлакатимизда гилос етиштириш узоқ йиллик 
тарихга бориб тақалади. Аммо уни экспорт қилиш 
тажрибаси энди ўзлаштирилмоқда. Хусусан, Ўзбеки-
стон 2013-2017 йиллар давомида гилос майдонлари 
фаол кенгайтирилгани сабаб мазкур мева экспорти-
ни оширишга ва жаҳон бўйича юқори ўринга кўта-
рилиб, Испаниядан олдинга ўтиб кетишга муваффақ 
бўлди [4]. 

Умуман олганда дунё миқиёсида гилос етишти-
риш ҳажмига аҳамият қаратадиган бўлсак, ЕИ мам-
лакатлари бу борада етакчилик қилади. Одатда ЕИ 

мамлакатларини ягона бозор сифатида қаралиб бир 
кўрсаткич сифатида кўрсатилади. Мазкур мамла-
катларда 2012 йилда 622 минг тонна гилос етишти-
рилган бўлса, 2017 йилда 576 минг тонна етишти-
рилган. ЕИ мамлакатлари орасида Испания, Польша, 
Франция ва Италия бу борада етакчилик қилади 
(1-жадвал). 

EastFruit (Европа Иттифоқи шарқидаги мева ва 
сабзаватлар бозори тўғрисидаги ахборотлар) таҳ-
лилчиларининг маълумотларига кўра, Ўзбекистон 
2017 йилда 32 минг тоннага яқин гилос экспорт қил-
ган. Бу Испанияга нисбатан 5 минг тонна кўпроқ де-
макдир. Бундан беш йиллар олдин Ўзбекистоннинг 
гилос экспорти йилига 5 минг тоннадан ошмас эди, 
бироқ 2016-2017 йилларда экспорт ҳажмида кескин 
ўсиш кузатилди [5].

Яқин Шарқда 
эса Туркия ўзи-
нинг алоҳида 
амалий тажриба-
си билан ажралиб 
туради. Туркияда 
2012 йилда жами 
500 минг тонна 
гилос етишти-
рилган бўлса, 2017 
йилда 511 минг 
тонна етишти-
рилган. Сўнгги 
йилларда куза-
тилган ноқулай 
об-ҳаво маҳсулот 
етиштириш ҳа-

жмига салбий таъсир кўрсатган бўлсада, бу борада у 
шарқда етакчиликни бермасдан келмоқда. 

Ўзбекистон ҳам гилос етиштиришда салоҳи-
ятли мамлакатлар сафидан жой олиб келмоқда. 
Мамлакатимизда 2012 йилда 126 минг тонна гилос 
етиштирилган бўлса, 2017 йилда 140 минг тонна 
маҳсулот етиштирган ёки 2012 йилга нисбатан 11,1 
фоизга ўсган.

Гилос етиштиришни рағбатлантириш аввало 
ички истеъмолга йўналтирилган ҳолда аҳолининг 
сифатли ва нисбатан арзон маҳсулот билан таъмин-
лаши ҳамда импорт ўрнини босиши лозимлиги каби 
мақсадларни кўзлайди. 

Дунёда гилос экспорти миқдорига аҳамият қара-
тадиган бўлсак, АҚШ 2012 йилда жами 101 минг тон-
на, 2017 йилда 110 минг тонна экспорт қилган бўлса, 
Чили 2012 йилда жами 51 минг тонна, 2015 йилда 84 

  2-жадвал. Гилос экспорт қилувчи 
мамлакатлар ва экспорт қилинган гилос 

миқдори, минг тонна [6]

Давлатлар
Йиллар 

2012 2013 2014 2015 2016 2017

АҚШ 101 67 88 75 76 110

Чили 51 67 103 84 96 105

Туркия 57 54 50 69 80 60

Европа Иттифоқи 30 43 39 48 25 30

Ўзбекистон 5 17 17 5 29 29

Сербия 11 19 12 8 19 23

Азарбайжон 7 4 10 12 15 14

Канада 8 6 9 14 10 12

Белорусия 1 3 7 8 6 6

Австралия 3 3 4 6 3 5

Бошқалар 15 18 12 6 7 7

ЖАМИ 289 301 351 365 366 401

    Манба: Foreign Agricultural Service/USDA Office of Global 
Analysis September 2017

Гилос етиштириш

1-жадвал. Гилос етиштирувчи мамлакатлар 
ўнталиги ва дунё бўйича жами етиштирилган маҳсулот 

миқдори, минг тонна [6]

Давлатлар
Йиллар 

2012 2013 2014 2015 2016 2017
Е в р о п а 
Иттифоқи

622 724 758 751 730 576

Туркия 500 510 465 565 525 511
АҚШ 418 401 462 417 458 495
Хитой 170 180 220 250 330 360
Украина 215 282 280 280 280 280
Россия 253 278 278 278 278 278
Ўзбекистон 126 140 136 138 141 140
Сербия 97 126 127 128,1 127 129
Чили 82 62 73 78 86 81
Сурия 65 86 127 103 116 124
Бошқалар 105 117 115 115 111 116
ЖАМИ 2685 2906 3033 3087 3156 3057

  Манба: Foreign Agricultural Service/USDA Office of Global                                 
Analysis September 2017

 
1-расм. Республикамизда гилос экспорти миқдори ўзгариши 

динамикаси, минг тонна 

минг тонна ҳамда 2017 йилда 105 минг тонна экс-
порт қилган. Туркия эса 2012 йилда жами 57 минг 
тонна, 2017 йилда 60 минг тонна экспорт қилганли-
гини кўришимиз мумкин (2-жадвал).          

 МДҲ давлатлари орасида Ўзбекистон, Белоруссия 
ва Озарбайжонни гилос экспорт қилувчи етакчи 10 
таликда кўришимиз мумкин. Хусусан, Озарбайжон 
2012 йилда жами 7 минг тонна, 2015 йилда 12 минг 
тонна ҳамда 2017 йилда 14 минг тонна экспорт қил-
ган бўлса Белоруссия эса 2012 йилда жами минг тон-
на, 2017 йилда 6 минг тонна экспорт қилган.  

Мамлакатимизда гилос экспорти статистикаси-
га аҳамият қаратадиган бўлсак,  2001 йилда жами 
1,68 минг тонна гилос экспорт қилинган бўлса, 2017 
йилда 29,8 минг тонна гилос экспорт қилинган (1-
расм). Таҳлиллардан кўриш мумкинки, мамлакати-
миз гилос экспортида ўсиш суръатлари кузатилиб, 
келажакда ҳам қўшимча имкониятларга эга. Аммо, 
тадқиқотлар кўрсатишича мамлакатимизда гилос 
экспортида қуйидаги камчиликлар кўзга ташлан-
моқда. Жумладан:

- ташқи бозорлар тўғрисидаги аниқ маълумот-
ларнинг етишмаслиги;

- агромаркетинг тизимининг ривожланмаган-
лиги;

- ички бозорлардаги маҳсулот ҳажми, сифати 
ҳамда уларнинг ҳолати тўғрисидаги рақамлар ва ах-
борот етишмаслиги;

- халқаро кўргазмаларда ўз маҳсулотларини на-

мойиш этувчи кархоналарнинг камлиги ҳамда унга 
хусусий субъектлар жалб этилмаслиги;

- экспорт қилувчи корхоналар фақатгина бир 
мавсум учун фаолият юритиши, ўрта ва узоқ стра-
тегиянинг мавжуд эмаслиги;

- замонавий ахборот технологиялари имкони-
ятларидан фойдаланилмаслиги, хусусан онлайн 
режимда ишловчи интернет сайт, канал ва алоқа 
воситаларининг мавжуд эмаслиги.

Юқоридаги ҳолатларни бартараф этиш, гилос 
етиштириш ва уни экспорт қилиш тизимини тако-
миллаштириш, ташқи бозорлар коньюктураси ўзга-
ришига тез мослашиш ҳамда қисқа муддатли таъ-
сир этувчи омилларни бартараф этиш мақсадида 
фикримизча қуйидаги тадбирларни амалга ошириш 
мақсадга мувофиқ. Хусусан:

- гилос етиштириш ҳажми ва ҳолати тўғрисида-
ги маълумотлар базасини яратиш;

- мунтазам фаолият юритувчи замонавий алоқа 
воситаларини ривожлантириш, хусусан бу борада 
хусусий тармоқни кенг жалб этиш;

- ташқи бозорлардаги харидоргир гилос на-
вларини чуқур таҳлил этиш ва мамлакатимизга 
мослаштириш имкониятлари борасидаги тадқиқот-
ларни рағбатлантириш;

- гилос савдосининг мавсумийлик характерини 
бартараф этиш мақсадида логистик марказлар билан 
техник ва технологик алоқаларни такомиллашти-
риш мақсадга мувофиқ.

